
અમરભારતીસ્તોત્રમ્

લલિતવાગ્યુતા કાવ્યભૂષિતા સરસકોમલા તત્ત્વબોધિકા ।
જયતુ સર્વદા વેદભૂષિતા અમરભારતી ભારતે ચિરમ્॥ ૧॥
કવિકુલેશ્વરારાધિતા તથા યતિપતીશ્વરેનાર્ચિતા   સદા ।
લસતુ ભૂતલે શાસ્ત્રસંયુતા ચિરપુરાતની દેવભારતી॥ ૨॥
વિવિધનાટકૈર્ગીતિભિર્યુતા સુકૃતવાહિની વાઙ્વિમોહિની  ।
જયતુ સર્વદા દેવવન્દિતા અમરભારતી ભૂતલે ચિરમ્॥ ૩॥
સકલમોહનં સંસ્કૃતસ્વનં હિતવિધાયકં નીતિદાયકમ્ ।
જયતુ સર્વદા કર્મશર્મદં શરણદાયકં ભૂતલે ચિરમ્॥ ૪॥
મમ તુ ભાષણં સંસ્કૃતં પદં મમ તુ પૂજનં સંસ્કૃતં સદા ।
મમ તુ લેખનં દર્શનં તથા મમ હિ જીવનં સંસ્કૃતાય વૈ॥ ૫॥
જનપદે વને પત્તને ગૃહે લસતુ સંસ્કૃતદીપિકા સદા ।
અમરભારતીજ્ઞાનદીપનાત્ ભવતુ સંસ્કૃતાઃ માનવાઃ ચિરમ્॥ ૬॥
(સમર્પણમ્)
અયિ મનોહરે સંસ્કૃતામ્બિકે તવ પદામ્બુજમર્ચયામ્યહમ્ ।
તવ કૃપાવશાત્કાવ્યકર્મણિ ભવતુ મે શિવં શં ચ સન્તતમ્॥

– શઙ્કરનારાયણઃ, કોટકરા

